
77. படை மாட்சி

(அரசனுடைய படையின் பெருமை)

உறுப்பு அமைந்து, ஊறு அஞ்சா, வெல்படை-வேந்தன் வெறுக்கையுள் எல்லாம் தலை. 761 அனைத்து அங்கங்களும் நிறைந்ததாய், பகைவருக்கு அஞ்சாத வெற்றி தரும் படை, அரசனுடைய எல்லாச் செல்வங்களையும் விடச் சிறந்தது. (படை என்பது போர் வீரர்களைக் குறிப்பது.)

உலைவு இடத்து ஊறு அஞ்சாவன்கண், தொலைவு இடத்து, தொல் படைக்கு அல்லால், அரிது. 762 போரிடும்போது வலிமை குறைந்தாலும், அழிவு ஏற்பட்டாலும், மனம் தளராமல் நின்ற போரிடுகின்ற தைரியம் பரம்பரைப் பெருமை உடைய படை வீரர்களைத் தவிர வேறு எவராலும் முடியாது. ஒலித்தக்கால் என் ஆம், உவரி எலிப்பகை? நாகம் உயிர்ப்ப, கெடும். 763 எலிகள் பகை கொண்டு திரண்டு கடல் போல் சப்தம் இட்டால் என்ன கெடுதல் ஏற்படும்? பாம்பு சீறி மூச்சுவிட்டாலும் எலிகள் அனைத்தும் ஒடிவிடும் (கூட்டத்தின் ஆரவாரத்துக்கு வீரன் பயப்பட மாட்டான்). அழிவு இன்று, அறைபோகாது ஆகி, வழிவந்த வன்கணதுவே.-படை. 764 போரில் பின்வாங்கி ஓடாமல், பகைவரின் வஞ்சனைக்குப் பலி ஆகாமல், பரம்பரையாய் அந்த வீரம் உடையதே திறமையான படை. கூற்று உடன்று மேல்வரினும், கூடி, எதிர் நிற்கும் ஆற்றலதுவே.-படை. 765 எமனே கோபத்தோடு வந்து போர் செய்தாலும், அணி வகுத்து எதிர்த்துத் தாக்கும் ஆற்றலை உடையதே படை

